
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

2011 ԹՎԱԿԱՆԻ ՓԵՏՐՎԱՐԻ 10-Ի N 168-Ն ՈՐՈՇՄԱՆ ՄԵՋ 

ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասի` Հայաստանի Հանրապետության կառավարությունը որոշում է.
1.Հայաստանի Հանրապետության կառավարության 2011 թվականի փետրվարի 10-ի «Գնումների գործընթացի կազմակերպման մասին» N 168-Ն որոշման N 1 հավելվածի 32-րդ կետի 4-րդ ենթակետի 24-րդ տողի ««Քաղաքացիական ծառայություն» շաբաթաթերթում քաղաքացիական ծառայության թափուր պաշտոնների մրցույթների հայտարարությունների հրապարակում» բառերը փոխարինել «Հանրային ծառայություն» շաբաթաթերթում հանրային ծառայության թափուր պաշտոնների մրցույթների հայտարարությունների հրապարակում» բառերով»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

 
ՀԻՄՆԱՎՈՐՈՒՄ

      «Հայաստանի Հանրապետության կառավարության 2011 թվականի փետրվարի 10-ի N 168-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի 

2012 թվականի հունվարի 1-ից ուժի մեջ է մտել «Հանրային ծառայության մասին» Հայաստանի Հանրապետության օրենքը, որով սահմանվում են Հայաստանի Հանրապետության հանրային ծառայության սկզբունքները, կազմակերպման կարգը, էթիկայի կանոնները, ինչպես նաև կարգավորվում են բարձրաստիճան պաշտոնատար անձանց գույքի, եկամուտների ու փոխկապակցված անձանց մասին հայտարարագրման հետ կապված հարաբերությունները: Օրենքով կանոնակարգվել են հանրային ծառայողների իրավական վիճակի, հանրային ծառայության սկզբունքների և կազմակերպական կարգի, հանրային ծառայողների  ռոտացիայի, էթիկայի կանոնների, շահերի բախման, տեղեկացման (զեկուցման), հանրային ծառայողների սոցիալական երաշխիքների, ստաժի, կադրերի ռեզերվի և հանրային ծառայության հետ կապված այլ հարաբերություններ: 
Հանրային ծառայության համակարգում կներդրվեն այնպիսի նոր ինստիտուտներ, ինչպիսիք են՝ հանրային ծառայողի կողմից կատարվող  տեղեկացումը (զեկուցումը), հանրային ծառայողի կողմից նվերներ ընդունելու արգելքը, հանրային ծառայողի շահերի բախումը, հանրային ծառայողի էթիկայի կանոնները, ռոտացիան, կնույնականացվեն պետական և տեղական ինքնակառավարման մարմինների ծառայությունների հետ կապված որոշ հարաբերություններ: 
Այս համատեքստում կարևորվում են հանրային ծառայության գործունեության ոլորտների, հանրային ծառայության համակարգում ընդգրկված մարմիններում իրականացվող գործընթացների, նրանց գործառույթների վերաբերյալ հանրությանն իրազեկելու, ինչպես նաև հանրային ծառայության համակարգում ընդգրկված մարմիններում առաջացող թափուր պաշտոնների մասին կենտրոնացված կարգով հայտարարություններ հրապարակելու խնդիրները, և նորաստեղծ «Հանրային  ծառայություն» շաբաթաթերթը կծառայի այս նպատակներին:
ՏԵՂԵԿԱՆՔ
իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում  ծախսերի կամ եկամուտների էական ավելացումների կամ նվազեցումների մասին 

      «Հայաստանի Հանրապետության կառավարության 2011 թվականի փետրվարի 10-ի N 168-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման հետ կապված Հայաստանի Հանրապետության պետական բյուջեի եկամտային և ծախսային մասերում փոփոխություններ չեն նախատեսվում:

ՏԵՂԵԿԱՆՔ
նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
      «Հայաստանի Հանրապետության կառավարության 2011 թվականի փետրվարի 10-ի N 168-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումն իրավական այլ ակտերում փոփոխություններ և լրացումներ կատարելու անհրաժեշտություն չի առաջացնում:
Նախագծի մշակման համար կիրառված իրավական ակտերն են` «Գնումների մասին» Հայաստանի Հանրապետության օրենքը, «Իրավական ակտերի մա​սին» Հայաստանի Հանրապետության օրենքը և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը:
